
Hanuman Manasika Puja

હનુમન્માનસિકપૂજા

મૈત્રેયઃ -
કથમારાધ્યતે ચિત્તે હનુમાન્મારુતાત્મજઃ ।
કીદૃશૈરુપચારૈર્વા વદ મે વિસ્તરાન્મુને॥ ૧॥
શ્રી પરાશરઃ -
હનૂમન્તં મહાત્માનં પિઙ્ગાક્ષં  હેમસન્નિભમ્ ।
મન્દસ્મિતં સુખાસીનં ધ્યાયેદીપ્સિત સિદ્ધયે॥ ૨॥
તાપત્રય પરિવ્યાપ્તં ચિત્તં કૃત્વા  સુનિર્મલમ્ ।
ભાવયેન્મનસા દેવં ભવશાપવિમુક્તયે॥ ૩॥
પ્રાતઃકાલે સમુત્થાય હનૂમન્તં હૃદિસ્મરન્ ।
શુચૌદેશે સમાસીનઃ કૃત પ્રાભાતકીક્રિયાઃ॥ ૪॥
વિજનં દેશમાશ્રિત્ય કદલીવનમધ્યગઃ ।
ચિત્તવિક્ષેપરહિતઃ પૂજાવિધિમુપક્રમેત્॥ ૫॥
પૂજા ચ પઞ્ચધાજ્ઞેયા કપીન્દ્રસ્ય મહાત્મનઃ ।
જલે ચ પ્રતિમાયાં ચ શિલાયાં સૂર્યમણ્ડલે ।
નિશ્ચલે માનસે વાપિ પૂજયેજ્જગતાં પતિમ્॥ ૬॥
આદ્યે સર્વોપચારાન્વૈ જલે નૈવ પ્રકલ્પયેત્ ।
દ્વિતીયે તુ યથાશાસ્ત્રં તથા દ્રવ્યં નિવેદયેત્॥ ૭॥
તૃતીયં ન વિશેષોઽસ્તિ દ્વિતીય ઇવ પૂજયેત્ ।
તુરીયે નિશ્ચલાં દૃષ્ટિં  કૃત્વા  ભાસ્કરમણ્ડલે॥ ૮॥
પૂજાદ્રવ્યં સમાનીય ચક્ષુષા સન્નિધાપયેત્ ।
પઞ્ચમી માનસીપૂજા સર્વેષામુત્તમોત્તમમ્॥ ૯॥
તત્તદ્રવ્યાણિ સર્વાણિ પૂજાયાસ્સાધનાનિ વૈ ।

નિશ્ચલે નાન્તરઙ્ગેણ  કપીન્દ્રાય નિવેદયેત્॥ ૧૦॥
દલૈદ્વાદશભિર્યુક્તં હૈમં હૃદયપઙ્કજમ્ ।
ભાવયે દ્વિકચં રમ્યં કર્ણિકા   કેસરાન્વિતમ્॥ ૧૧॥
તત્ર સિંહાસનં   તત્ર હૈમં ભાસ્કરસન્નિભમ્ ।
નિરસ્તાન્તસ્તમસ્તોમં કલ્પયેન્મુનિપુઙ્ગવ !॥ ૧૨॥
આવાહયેદ્ધનૂમન્તં તત્ર સિંહાસને   સુધીઃ ।
અથ ધ્યાયેત્કપિશ્રેષ્ઠં ચતુરાવરણાન્વિતમ્॥ ૧૩॥
વામભાગસ્થિતાં પત્નીં  સૂર્યપુત્રીં  સુવર્ચલામ્ ।
પશ્યન્તં સ્નિગ્ધયા દૃષ્ટ્યા સ્મિતયુક્તમુખામ્બુજામ્॥ ૧૪॥
છત્રચામરસંયુક્તં વિનતાદ્યૈસ્સુસેવિતમ્ ।
યુક્તહાર ગણોપેતં તત્ર કુણ્ડલભૂષિતમ્॥ ૧૫॥
ગ્રૈવેયભૂષિત ગ્રીવં કનકાઙ્ગદધારિણમ્  ।
નાનામણિસમુત્કીર્ણં કિરીટોજ્જ્વલશેખરમ્॥ ૧૬॥
મેખલાદામસંવીતં મણિનૂપુરશોભિતમ્ ।
રત્નકઙ્કણવિદ્યોતં પાણિ રક્તામ્બુજદ્વયમ્॥ ૧૭॥
ક્વથિત સ્વર્ણવર્ણાઙ્ગમુષ્ટ્રધ્વજસમન્વિતમ્   ।
પદ્માસને સમાસીનં પીતામ્બરસમન્વિતમ્॥ ૧૮॥
ચતુર્ભુજધરં શાન્તં સર્વવ્યાપિનમીશ્વરમ્ ।
સર્વદેવ પરીવારં સર્વાભીષ્ટફલપ્રદમ્॥ ૧૯॥
(આવાહનાદ્યુપચાર પ્રારમ્ભઃ)
આવાહયામિ સર્વેશં સૂર્યપુત્રીપ્રિયં પ્રભુમ્ ।
અઞ્જનાતનયં દેવં માયાતીતં જગદ્ગુરુમ્॥ ૨૦॥
દેવદેવ! જગન્નાથ! કેસરિપ્રિયનન્દન! ।
રત્નસિંહાસનં   તુભ્યં દાસ્યામિ હનુમત્પ્રભો॥ ૨૧॥
આગચ્છ હનુમન્! દેવ! ત્વં સુવર્ચલયાસહ ।
પૂજા સમાપ્તિપર્યન્તં ભવ સન્નિહિતો મુદા॥ ૨૨॥
ભીમાગ્રજ! મહાપ્રાજ્ઞ! ત્વં મમાભિમુખો ભવ ।
સુવર્ચલાપતે શ્રીમન્! પ્રસીદ જગતાં પતે॥ ૨૩॥

2 sanskritdocuments.org



હનુમન્માનસિકપૂજા

યોગિધ્યેયાઙ્ઘ્રિપદ્માય  જગતાં પતયે નમઃ ।
પાદ્યં મયાર્પિતં   દેવ! ગૃહાણ પુરુષોત્તમ॥ ૨૪॥
લક્ષ્મણપ્રાણસંરક્ષ! સીતાશોકવિનાશન ।
ગૃહાણાર્ઘ્યં મયા દત્તં પાર્વતી પ્રિયનન્દન॥ ૨૫॥
બાલાગ્ર સેતુબન્ધાય શતાનનવધાય ચ ।
તુભ્યમાચમનં દત્તં પ્રતિગૃહ્ણિષ્વ મારુતે॥ ૨૬॥
અર્જુનધ્વજસંવાસ ! દશાનનમદાપહ! ।
મધુપર્કં પ્રદાસ્યામિ હનુમન્પ્રતિગૃહ્યતામ્॥ ૨૭॥
ગઙ્ગાદિ  સર્વતીર્થેભ્યઃ સમાનીતૈર્નવોદકૈઃ  ।
ભવન્ત સ્નાપયિષ્યામિ કપિનાયક ગૃહ્યતામ્॥ ૨૮॥
પીતામ્બરમિદં તુભ્યં તપ્તહાટકસન્નિભમ્ ।
દાસ્યામિ વાનરશ્રેષ્ઠ! સઙ્ગૃહાણ  નમોઽસ્તુ તે॥ ૨૯॥
બ્રહ્મસૂત્રમિદં ભવ્યં મુક્તાદામોપશોભિતમ્ ।
સ્વીકુરુષ્વાઞ્જનાપુત્ર ભક્તરક્ષણ તત્પર!॥ ૩૦॥
ઉત્તરીયં તુ દાસ્યામિ સંસારોત્તારકારણ ।
ગૃહાણ પરમપ્રીત્યા નતોઽસ્મિ તવ પાદયોઃ॥ ૩૧॥
ભૂષણાનિ મહાર્હાણિ કિરીટ પ્રમુખાન્યહમ્ ।
તુભ્યં દાસ્યામિ સર્વેશ ! ગૃહાણ કપિનાયક॥ ૩૨॥
કસ્તૂરીકુઙ્કુમોન્મિશ્રં  કર્પૂરાગરુવાસિતમ્ ।
શ્રીચન્દનં તુ દાસ્યામિ ગૃહ્યતાં હનુમત્પ્રભો॥ ૩૩॥
સુગન્ધીનિ સુરૂપાણિ વન્યાનિ વિવિધાનિ ચ ।
ચમ્પકાદીનિ પુષ્પાણિ કમલાન્યુત્પલાનિ ચ॥ ૩૪॥
તુલસીદલબિલ્વાનિ મનસા કલ્પયામિ તે । (તુલસીદલમાદીનિ)
ગૃહાણ હનુમદ્દેવ! પ્રણતોઽસ્મિ પદામ્બુજે॥ ૩૫॥
શાલીયા નક્ષતાન્રમ્યાન્પદ્મરાગસમપ્રભાન્ ।
અખણ્ડાન્ખણ્ડિતધ્વાન્ત સ્વીકુરુષ્વ દયાનિધે!॥ ૩૬॥
કપિલાઘૃતસંયુક્તઃ કૃષ્ણાગરુસમુદ્ભવઃ ।

મયા સમર્પિતો   ધૂપઃ હનુમન્! પ્રતિગૃહ્યતામ્॥ ૩૭॥
નિરસ્તાજ્ઞાન તિમિર તેજોરાશે! જગત્પતે! ।
દીપં ગૃહાણ દેવેશ! ગોઘૃતાત્તં દશાન્વિતમ્॥ ૩૮॥
ઇદં દિવ્યાન્નમમૃતં સૂપશાકફલાન્વિતમ્ ।
સાજ્યં સદધિ સક્ષીરં શર્કરામધુસંયુતમ્॥ ૩૯॥
ભક્ષ્યં ભોજ્યં ચ લેહ્યં ચ ચોષ્યં ચાપિ ચતુર્વિધમ્   ।
ગૃહાણ હનુમન્ ભક્ત્યા સ્વર્ણપાત્રે નિવેદિતમ્॥ ૪૦॥
સમર્પયામિ પાનીયં મધ્યેમધ્યે સુધોપમમ્ ।
સચ્ચિદાનન્દરૂપાય સૃષ્ટિસ્થિત્યન્તહેતવે!॥ ૪૧॥
પૂગીફલૈસ્સમાયુક્તં કર્પૂરાદિસમન્વિતમ્ ।
સ્વર્ણવર્ણદલોપેતં તામ્બૂલં ગૃહ્યતાં હરે॥ ૪૨॥
નીરાજનમિદં દિવ્યં મઙ્ગલાર્થં  કપિ પ્રભો! ।
મયા સમર્પિતં   તાત! ગૃહાણ વરદો ભવ॥ ૪૩॥
નૃત્યં ગીતં ચ વાદ્યં ચ કૃતં ગન્ધર્વસત્તમૈઃ ।
પ્રકલ્પયામિ મનસા રામદૂતાય તે નમઃ॥ ૪૪॥
રાજોપચારૈસ્સતતં પુરાણપઠનાદિભિઃ ।
સન્તુષ્ટો ભવ સર્વાત્મન્ સર્વલિઙ્ગમયાત્મક ॥ ૪૫॥
મેરાવણ મહાપ્રાજ્ઞ પ્રાણવાયુ બિલેશય ।
પુનરર્ઘ્યં પ્રદાસ્યામિ પવનાત્મજ ગૃહ્યતામ્॥ ૪૬॥
મન્દારપારિજાતાદિ પુષ્પાઞ્જલિમિમં પ્રભો! ।
સ્વર્ણપુષ્પસમાકીર્ણમુષ્ટ્રધ્વજ ! ગૃહાણ વૈ॥ ૪૭॥
પ્રદક્ષિણનમસ્કારાન્ સાષ્ટાઙ્ગાન્પઞ્ચસઙ્ખ્યયા  ।
દાસ્યામિ કપિનાધાય ગૃહાણાભીષ્ટદાયક॥ ૪૮॥
દેવદેવ ! જગન્નાથ! પુરાણપુરુષોત્તમ! ।
અનેન પૂજાવિધિના સુપ્રીતો ભવ સર્વદા॥ ૪૯॥
સુવર્ચલાસમેતસ્ત્વં ચતુરાવરણાન્વિતઃ ।
હંસતૂલિકયોપેતે મમ હૃત્પઙ્કજે વસ!॥ ૫૦॥

શ્રી પરાશરઃ -
ઇત્યેવં માનસીપૂજા સર્વાભીષ્ટપ્રદાયિની ।
શઙ્કરેણ પુરા ગૌર્યાઃ કથિતા વિસ્તરાન્મુને॥ ૫૧॥
પ્રાતર્મધ્યાહ્નયોશ્ચાપિ સાયઙ્કાલનિશીધયોઃ ।
યદા કદાપિ પૂજેયં માનસી સર્વદોત્તમા॥ ૫૧॥
એતસ્ય પૂજનવિધૈઃ પઠનેનાપિ માનવઃ ।
સર્વાન્કામાનવાપ્નોતિ શ્રવણેન વિશેષતઃ॥ ૫૨॥
બ્રહ્મ ક્ષત્ર વિશાં સ્ત્રીણાં બાલાનાં ચ શુભાવહમ્ ।
ઇદં પવિત્રં પાપઘ્નં ભુક્તિમુક્તિફલપ્રદમ્॥ ૫૩॥
ઇતિ શ્રીપરાશરસંહિતાયાં શ્રીપરાશર મૈત્રેય સંવાદે
હનુમન્માસિકપૂજાકથનં નામ દ્વિપઞ્ચાશતપટલઃ સમ્પૂર્ણઃ ।
શ્રીહનુમચ્ચરિતમ્ ૧

